
ALEGIA KARMENEN ATARIKORIK ONENA
Kirola eta gastronomia uztartuz, alegiarrek festa gosearen harra baretu dute, gaztetxeak antolaturiko
Bibalabirjen jaien hasierarekin; 1986an hasi ziren egitasmoarekin, eta ez du etenik izan //3

Kaleko seinale
berriek
erraztuko dute
belauntzarren
egunerokoa

Elkarte aldameneko
aparkalekuan hamasei
autorentzako gunea ondu
dute; pilotalekuan
harmailak egiteko asmoa du
udalak, aurrera begira //6 Baserrien izenak zehaztu dituzte. A. U.



Aparraz
harago doan
arrakasta du
garagardo
azokak
Gaurtik igandera arte irekita
egongo da Txermin auzoko
ikastolaren egoitzan, Irrintzi
elkarteak antolatzen duen azoka

Jon Miranda Amasa-Villabona

Euskal Herriko garagardo azoka
beteranoena da Villabonakoa.
Intxaurrondoko Artzak Ortzeok
elkarteak antolatutakoa izan zen
lehena eta, haiek ere, txirrindu-
laritza eskolarentzat dirua bil-
tzeko antolatu zuten ekimena.
Eredu horri jarraituz, duela 20
urte antolatu zuen, Irrintzi elkar-
teak, lehen azoka, eta etenik
gabe jardun du. Gaur zabalduko
ditu ateak eta igandera arte, arra-
tsaldero 18:00etatik aurrera, ga-
ragardoa dastatzeko aukera
izango da Zubimusu ikastolaren
Txermingo egoitzaren behealde-
an.
Agustin Laskorain Irrintzi el-

karteko kidea da eta azokaren

antolaketan buru belarri jardun
du urteotan: «Hasiera hartan
gure elkarteko kide askok ere ez
zuten sinesten funtzionatuko
zuenik. Lehen urtetik, ordea,
jendea erruz gerturatu zaigu». 
Arrakastaren giltza non dago-

en galdetuta, antolakuntzan jarri
du arreta Laskorainek: «Tokiak,
antolatzeko aukeraturiko datak
eta eskaintzen dugunaren kalita-
teak badu zerikusia, baina arra-
kastaren %75a antolakuntzari
zor diogu». 90 pertsona inguru
aritzen dira lau egunetan lane-
an –60 inguru elkarteko bazki-
deak eta gainerakoak inguruko-
ak–. «Norberak badaki zein lan
egin behar duen egunotan, eta ez
da inolako liskarrik izaten gure
artean. Elkarrekin dugun harre-

Aurreko ostiralaz geroztik ari dira prestaketa lanetan Irrintzi elkartekoak, eta atzo eman zituzten azken ukituak. J. M.

Salgai

Etxebizitza Alegian.Aukera bikaina!
Etxebizitza bat salgai dago Alegiako
Erbeta kalean. 90 metro karratu, bi-

zitzera joateko prest, oso eguzki-
tsua, geltokitik gertu, igogailua eta
trasteroarekin. Interesatuek deitu
honako telefonora: 630 71 04 90.

IRAGARKI LABURRAK

man onari esker ateratzen dira
gauzak aurrera».
Tiketak saltzen, barran gara-

gardoa zerbitzatzen, sukaldean
ukondoa prestatzen... Erruz egin
behar izaten dute lana Irrintzi el-
kartekoek. 18:00etan ateak za-
baldu eta 01:00ak arte egoten da
irekita azoka. «Jende gehien bil-
tzen den garaia afalordua izaten
da, 20:30tik 22:00etara». 
Antolakuntzakoek ez dakite

zehatz esaten zenbat jende ber-
taratzen den Villabonako azoka-
ra. «Askok afaria hartu eta etxera
eramaten dute, edo badira gara-
gardoa dastatzera bakarrik etor-
tzen direnak. Lehen egunean he-
rriko jendea ibiltzen da gehien-
bat eta, igandetan, familia giroa
sumatzen dugu». Irrintzikoek
esku artean iaz jasotako datuak
dauzkate: 10.000 litro garagardo
baino gehiago saldu zuten, eta
3.500 ukondo zerbitzatu. 
Aurten 25 garagardo mota

egongo dira dastatzeko: 20 itu-
rritik eta 5 botilan. «Pitxar bakoi-
tzak euro bat balioko du eta,

ezinbestean, aurten 10 zentimo
garestitu ditugu iturritik eskaini-
ko ditugun garagardoak. Botila-
koak, iaz bezala, 3 euro balioko
du eta jatekoetan ez dira prezio-
ak garestitu».
Aurrez egin du apustua Lasko-

rainek: «Aurten ere, Grinbergen
duble garagardoa izango da sal-
duena». Jendeak hainbat bota
dastatzeko ohitura izaten duela
dio Irrintzi elkarteko kideak, bai-
na oraindik ere garagardoaz asko
dagoela ikasteko. «Azken urteo-
tan ikusi dugu garagardo gutxia-
go kontsumitzen dela; alderan-
tziz, jakiek arrakasta handia iza-
ten dute. Ukondoa dastatzera
berariaz etortzen da jendea beste
herrietatik». Izan ere, eskualde-
ko jendeaz gain, Gipuzkoa osotik
eta beste herrialdeetatik ere ber-
taratzen dira garagardozaleak
azokara. 
«Duela urte batzuk andaluziar

batzuk etorri ziren. Errepidean
azoka iragartzeko kartela ikusi,
eta Villabonara sartu ziren. Bapo
afaldu eta garagardoa edan on-

doren, galdetu ziguten ea hurre-
na zein herritan jarriko genuen
azoka», gogoratu du Laskorai-
nek, barrez. «Haiek pentsatzen
zuten antolakuntza profesionala
zela, eta herriz herri ibiltzen gi-
nela horrelako feriak antola-
tzen». Gaur egun, ez dute hain-
beste ahaleginik egiten azoka
iragartzen. «Uste dut dagoeneko
jendeak ezagutzen duela eta
gure borondatea ez da gehiago
haztea. Besteak beste, gaudeon
artean ezingo geniokeelako azo-
ka handiago bati erantzun».
Irrintzi elkartekoek eutsi diote

garagardo azoken aparrari, krisiak
eragindako beherakadari, antola-
kuntzan pisua izan duten kideen
desagertzeari eta elkartean izan
diren bi suteei. «Ahal den bitarte-
an eutsiko diogu», dio Laskorai-
nek. «Tamalez, txirrindularitza es-
kola geldirik dugu, baina lasterke-
tak antolatzen ditugu. Batez ere,
eskatutako maileguei buelta ema-
teko antolatzen dugu azoka». 20.
urtez, zerbitzu bikaina eskainiko
dute Txermingo egoitzan. 

25
GARAGARDO MOTA EZBERDIN
Horietatik 20 iturritik eskainiko
dituzte eta bost, berriz, botilan.
Hainbat mota dastatzeko aukera
izango da –beltzak, lager eta ale
motakoak–eta aurten Alham-
bragaragardoa izango da nobe-
dadea. Aurreko urtean 10.000
garagardo litro baino gehiago
saldu zituzten Villabonako gara-
gardo azokan.

3.500
UKONDO, IAZ SALDUTAKOAK
Arrakasta gehien duen jakia
da –8,50 euroan salduko dute–.
Horrekin batera, saltxitxak, ha-
ragi pastela, gulak, errusiar eta
alemaniar entsaladak, muskui-
luak tomatearekin, patatak na-
varrito eraraeta langostinoak
eskainiko dituzte. Postrerako
idiazabal tarta eta gazta izango
dira aukeran.

20. GARAGARDO AZOKA
Ordutegia

18:00 - 01:00.Uztailaren 14 tik 17ra.

Salneurriak

Pitxarra.Euro 1.
Garagardoak iturritik.3,60 euro.
Garagardoak botilan.3 euro.
Ukondoa.8,50 euro.
Gulak.3 euro.
Haragi pastela, langostinoak, idia-
zabal tarta eta gazta.2,50 euro. 
Saltxitak, entsaladak eta patatak
navarrito erara.2 euro



Karmenen aurretik,
Bibalabirjen jaiak
Atzo hasi ziren Bibalabirjen jaiak eta, igandera bitarte, festa
izango da Alegiako gaztetxearen eskutik; hasiera emateko,
besteak beste, futbol partidak eta sagardo dastatzea izan dituzte.

Iñigo Otaegi Alegia

Festa usaina karmenen aurretik
iritsi da Alegiara. Bost eguneko
egitaraua antolatu du Alegiako
gaztetxeak, urteroko usadioari
men eginez. Jaien hasiera giro
beroan piztu zen atzo, Xantosen
omenezko futbol txapelketako
finalak tarteko. Segidan, gaine-

ra, xahututako energiak pilatze-
ko eta zintzurra freskatzeko pa-
rada izan zuten herritarrek, sa-
gardo dastatze eta zahagi ardoa-
rekin. 23:00etan, aldiz, trikiti
soinuak hartu zuen Alegia, Bela-
ño trikitilarien eskutik.
Aurtengo Bibalabirjen jaiak,

ordea, ez dira aurtengo kontuak
soilik. Aspaldi hasitako bidearen

jarraipena da; izan ere, 29 urte
daramatza gaztetxeak, zutik
mantentzen. 1986. urteko Ziklox
Garaialde taldearen erroetatik
hasi ziren festak antolatzen, azo-
katik hasi, eta ekimenez jositako
egitarauak osatu arte.
Aipatu gisan, uztailaren 17ra

arte izango da entretenitzeko ai-
tzakiarik.

Aralar barrenean 
pista proiektua

G oierriko Landarlan In-
gurumen Elkarteak, Or-
diziako udaleko buleti-
naren bidez, urtarrilean

izan zuen Enirio-Aralarko Man-
komunitateak aurten egingo
duen 517.000 euroko inbertsioa-
ren berri. Larreak hobetzeko, ur
hornidura asetzeko, txabolak
konpontzeko, itxiturak egiteko,
abereen gaixotasunak ekiditeko
eta, batez ere, mendi bideak egi-
teko izango da. Hori dela eta, bi-
tan eskatu dugu bilera manko-
munitateko lehendakari den Or-
diziako alkatearekin, Aralar
Natur parkearen kontserbazioa
eta artzantza hobetuko duten
proposamen jasangarriak luza-
tzeko. Baina ez dugu erantzunik
jaso, ezta foru aldundiari bitan
egindako informazio eskaerena
ere, parkeko patronatuko kidea
izanik.
Ekainaren 13an, Aralarko txa-

boletara eta Saltarrirako pista-
ren ingurumen ebaluazio sinpli-
fikatua egiteko agiriak argitara-
tu dira, hilabeteko epearekin
helegiteak egiteko. Nahiz eta
Aralar mendi publikoa eta Natur
Parkea izan, ez zaio proiektu
honi inongo publizitaterik egin,
ez komunikabideetan, ez Ordi-
ziako buletinean, eta soilik foru
aldundiaren web orrian argitara-
tu dute. Gainera, dokumentazio
gehiena gaztelera hutsean dago,
eta euskaraz dagoen bakarrak
akats handiak ditu.
Proiektua gazteleraz aztertze-

ra behartuta, ikusten dugu oso
erasokorra dela Aralar Natur

Parkerako, maiatzaz geroztik
Natura 2000 europar sareko
(http://www.ingurumena.ejgv.e
u s k a d i . e u s / r 4 9 -
orokorra/eu/contenidos/noti-
c i a / 2 0 1 6 _ 0 5 _ 3 1 _
33077/eu_33077/33077.html)Ba-
bes Bereziko Eremua izendatu-
ta. Intzesaotik Saltarrira 4,4
kmko eta, gutxienez, 3 metroko
zabalerako pista egingo litzate-
ke, eta Elutxeta inguruan 96 m-
ko eta batazbeste 5 m-ko altuera-
ko harri lubeta. Horrelako pista
egiten bada, paisaian, natur in-
gurunean, eremu karstikoan eta
lur azpiko uretan inpaktua ikara-
garria izango dela aurrikusten
dugu, eta horiek ez dira nahikoa
baloratu proiektu horretan.
Horregatik guztiagatik, man-

komunitateari eta foru aldun-
diari eskatu diegu proiektua ber-
tan behera uzteko eta, orain arte,
ez dugu inongo erantzunik jaso.
Era berean, Aralarko artzantza
eta kontserbazioaren aldeko
neurriak, artzain, ganaduzale,
mendizale, kontserbazionsita,
zientzilari eta hainbat interese-
tako herritarrekin batera adostea
eskatzen dugu, horrelako inpak-
tuak sortu gabe.
Halaber, Aralarko etorkizunaz

kezkatuta diren mankomunita-
teko herrietako (Abaltzisketa, Al-
tzaga, Amezketa, Arama, Ataun,
Baliarrain, Beasain, Gaintza,
Ikaztegieta, Itsasondo, Lazkao,
Legorreta, Ordizia, Orendain eta
Zaldibia) biztanleei eskatzen
diegu, beren herriko alkate eta
zinegotziei kezka hauek helaraz-
teko.

Koro Irazustabarrena eta 
Edurne Huesa.

GUTUNA

Tranpazuloren zain dira
Santamañan festan murgiltzeko
Ostiralean hasi eta
astelehenera bitarte
luzatuko dira festa egunak 

Erredakzioa Asteasu

Lau egunerako egitaraua dagoe-
neko prest dute Santamañako
muinoan. Ostiralean hasiera
emago diete festei, iluntzeko
zortzietan, txupinazoarekin ba-
tera. Asteburu osoan festarako
aukera izango da Asteasuko txo-
ko horretan. 
Ostirala bizilagunak biltzeko

eguna izanik, mahaiaren buel-
tan elkartuko dira, herri afarian. 

Larunbatean, haurrek goza-
tzeko eguna izango dute, euren-
tzako jolasak izango baitira,
16:30ean hasita. Eguna mus txa-
pelketarekin eta erromeriarekin
birobilduko dute Santamañara
gerturatzen direnek.
Igandean herri kirolen txanda

izango da. Herriz herri plazak be-
tetzen dituzten horiekin batera
Desapiyuaere izango da, eta gaz-
teak zaharren aurka ariko dira bi
taldetan banatuta. 20 minutuko
saioa izango dute, eta 700 kiloko
harriarekin egingo dute lan. 
Eta, azkenik, astelehenean he-

rriko gazteak herri kiroletan
ikusteko aukeraz, bertsolarien

ateraldien laguntzaz, Tranpan-
zulori hurrengo urtera arte agur
esateko unea iritsiko da.

Giro paregabea sortu zen Xantosen omenezko txapelketan; golak ere pozez ospatu zituzten parte hartzaileek. I. OTAEGI

SANTAMAÑAKO FESTAK
Bihar, ostirala

20:00.Txupinazoa.
21:00.Herri afaria.
Gauean, Astiazaran eta Narbaiza.

Etzi, larunbata

16:30.Haur jolasak.
16:30.Santamañako 
XXI. Mus Txapelketa. 
16:00etan izena ematea. 
Orduz kanpo ez da izen-ematerik
onartuko, eta bikoteko
batek gutxienez herritarra 
izan behar du.
Gauean, 
Elizagoien ahizpak. 
Goizaldean, 
txokolatada. 

Uztailak 17, igandea

11:30.Meza Nagusia.
Ondoren, herri kirolak: 

Aizkolariak: 
Jokin Alkizalete eta Julen Alberdi.
Harrijasotzaileak: 
Ostolaza eta Kortaben.
Ondoren Laja eta Larrañaga.
18:00.Desapiyua: gazteak 
zaharren aurka (bi talde, 20 minutu-
ko saioan, 700 kiloko harriarekin).
Gauean, Laja eta Larrañaga.

Uztailak 18, astelehena

11:00.Meza Nagusia.
Ondoren, hamaiketakoa.
13:00. Herri kirolak bertako 
gazteen artean.
Ondoren, bertsolariak 
eta trikitilariak: Irazu eta Peñagari-
kano; eta Izer Alabier eta Lutxurdio.
17:30. Kalejira.
Afariaren aurretik, 
Tranpazuloren jaitsiera.
Gauean, Izer, Alabier eta Lutxurdio.

Haurrek jokoak ez dira faltako. R. CALVO



Erantzule ez, 
baina bai testigu

Erresuma Batuko biztanleak dira. Denbora tarte laburrerako joan da Imanol Landa (Alegia, 1988)
Southamptonera eta, itzulera datarik gabe, Nerea Sainz (Tolosa, 1991) Edinburgora. 

Kepa Aranak (Ibarra,1980) hamaika urte daramatza Londresen, ia jaioterrian baino gehiago.

Olatz Artola

E
spainian hautsak
harrotu ditu bo-
toen dantzak.
Abenduan hau-
tetsontzietan sar-
tutako gutunaza-
lek ezkutatzen
zuten aldaketara-

ko gosea, berretsi egin da estatu-
ko hainbat probintziatan; baina,
baita orain arteko ildotik jarrai-
tzeko desioa ere, beste hainbate-
tan. 
Hiru hilabete elkarrizketatan

pasatu ondoren, gobernua osa-
tzeko gai izan ez zirelako jo behar
izan dute herritarrek, berriz ere,
bozkalekuetara. Burrunba ho-
rretan, adostasuna nork eta noiz
lortuko zain dauden bitartean,
adi-adi irakurtzen dituzte heda-
bideetako lerroburuak; egiten
dituzte beren matematikak, eta
asmatzen dituzte gerta daitezke-
en gertaezinak.
Burrunba horrek itzalean utzi

du, hauteskundeen atarian,

Erresuma Batuan gertatutakoa.
Han ere hauteskundeak izan zi-
ren, Erresuma Batuak Europar
Batasunetik alde egin behar
zuen ala ez erabakitzeko. Euro-
par Batasunetik ateratzeko era-
bakia hartu dute.
Erabakian esku hartzerik izan

ez zuten arren, erabakiaren leku-
ko izan ziren Nerea Sainz, Ima-
nol Landa eta Kepa Arana.

ALDI BATERAKO BIZTANLEAK
Erresuma Batura 2005ean joan
zen Arana, duela hamaika urte.
Ingeles ikasketak aitzakia hartu-
ta eta bidaiatzeko gogoari segika,

Euskal Herria utzi eta Londrese-
rako bidea hartu zuen.
Sainz Erresuma Batuan noma-

da ibili da. Gradua bukatu bezain
pronto, 2013an, Londreserako
hegazkina hartu zuen tolosa-
rrak. Bi urte egin zituen Londre-
sen, lanean; urtebetera, 2016an,
Edinburgora joan zen. 
Erresuma Batuan orduak eta

kilometroak egindakoak dira
Arana eta Sainz. Landak, ordea,
denbora gutxi darama Sout-
hamptonen. Ekainak bi zituene-
an joan zen eta abuztuko honda-
rretan itzuliko da. Lanari lotuta-
ko egonaldia egiten ari da
Ingalaterra hegoaldean.

HAUTSAK HARROTU ARREN,
BERAIEK LASAI
Erresuma Batuko biztanleak di-
ren arren, atzerritarrak dira han;
beraz, ez dute botoa emateko au-
kerarik izan –Commonwealth
sareko herrialdeetan jatorria du-
tenek soilik izan dute aukera–.
Baina, nahiz eta erabakitzeko

aukerarik ez izan, bozketa proze-
suaren testigu izan dira, hasiera-
hasieratik, amaieraraino. Ara-
nak azaldu duenez, Ibarrara
bueltatzeko asmoz joan zen Lon-
dresera, eta ez du beldurrik sen-
titu, emaitzak jakinmina piztu
arren; “Alde egin behar izanez
gero, joango gara”.
Sainzek ere distantziatik bizi

du gertatutakoa, baina lantokiko

–buruko gaixotasuna dutenekin
egiten du lan– kide batek, Gra-
ham Monteithek, interes bere-
ziarekin jarraitu du prozesu guz-
tia. Eta, bere ustetan, politikoei
herritarren desadostasuna adie-
razteko arma izan da botoa.

GEHIENGOA GERATZEAREN ALDE
Emaitza orokorrak ez du Arana-
ren eta Landaren ingurukoen
botoa ordezkatzen. “Ni bizi nai-
zen tokian Europar Batasunean
gelditzearen alde bozkatu zuen
gehiengoak”, aitortu du Aranak.
“Zergatik?” galdetu, eta hainbat
arrazoi eman ditu ibartarrak:

“Inportatzeko eta esportatzeko
zailtasunak izateko beldurra zu-
ten, izu ziren ea isolatuta geratu-
ko ziren. Horrez gain, Londresen
3 milioi atzerritar baino gehiago
daude. Negozio asko atzerrita-
rrenak dira, eta negozio-sistema
hankaz gora jartzeak ere urduri-
tzen ditu”.
Landak beste arrazoi bat gehi-

tu du Aranaren zerrendara: “La-
borategiko lankide askok Euro-
pako diru-laguntzei esker iker-
tzen dute. Europar Batasunetik
alde egiteak proiektu berriei ate-
ak ixtea dakar. Horregatik, beste-
ak beste, ez zuten joan nahi”. On-

Laborategi batean dihardu Imanol Landak, Southamptomen. ATARIA Kepa Aranak hamarkada pasatxo darama, jada, Erresuma Batuan. ATARIA

Edinburgon bizi da Nerea Sainz. ATARIA

dorioak bere lankideek –bate-
rien ikerkuntzan dabil– jasateaz
gain, berak ere pairatuko lituzke:
“Nik ere, esaterako, Europar Ba-
tasunaren zati direlako lortu dut
egonaldia hemen egitea, labora-
tegiak eskuartean duen Europa-
ko proiektu baten ondorioz bai-
nago hemen. Lankidetza hau ez
zen posible izango Europar Bata-
suneko kide ez balira”.

Sainzen lantokiko Monteit-
hek, ordea, Ebetik irtetearen al-
deko botoen zergatia azaldu du:
“Erresuma Batuak oparotasun
garaiak bizi izan zituen. Orain,
ordea, egoera bestelako da. Eta,
noski, desados daude egoerare-
kin. Galdutako subiranotasuna

berreskuratu nahi dute, garai ho-
beetara itzultzeko.  Europatik
iristen diren erabakiek Alema-
niari soilik egiten diete mesede,
horregatik bozkatu dute joatea-
ren alde”.

DAMUTZEN AL DIRA?
Monteithek irmoki dio Erresu-
ma Batua ez dela damutzen har-
tutako erabakiaz. Bestelako
ustea du, ordea, Aranak, eta
herritar askok bozketa seriota-
sunez hartu ez izana aipatu du
ibartarrak: “Batzuek ateratzeko
botoa eman omen zuten, geratu
egingo zirenaren ustea argudia-
tuta. Behin emaitza jakinda,
beste erreferendum bat egiteko
eskatzen aritu dira, alderantziz-
ko botoa eman nahi zutela-eta”.

ESKOZIAN ERE 
ERREFERENDUMA JOMUGA
Monteithen eta Sainzen gainon-
tzeko lankideak eskoziarrak dira
eta, haien ustez, beraiek ingele-
sak baino gertuago daude politi-
kariengandik. Sainzen lankidea-
rentzat Brexita aukera ona da
Eskoziarentzat, Erresuma Batu-
tik bananduta baina Europar
Batasunaren parte izanez gero,
gaur egun Londresen dagoen
finantza-negozioaren zati handi
bat Edinburgoren esku geratze-
ko aukera sortuko litzatekeela-
ko. Londresek Edinburgori pasa-
ko lioke lekukoa, orain
aberastasuna Londresen dagoe-
lako, eta Edinburgo bigarren
finantza-zentroa delako. 
Halaber, Monteithek uste du

Brexitak independentziaren
aldeko jarrera baikorragoa sus-
tatuko duela Eskozian, eta ez
soilik SNP alderdiarengan.
Eskoziaren independentzia izan
daiteke Erresuma Batuaren eta
Europar Batasunaren arteko
irteera-akordioen ondorioa. 
Horrela izatea espero du.

Botoa emanda dago, eta botoak
zenbakitan neurtuta ere bai.
Baina, ikusi egin behar.

Beren inguruko
britainiarren
gehiengoa EB barruan
geratzearen alde dago

Batasunetik irten nahi
dutenek Erresuma
Batuko garai
oparoenetara itzuli
nahi dute, burujabetza
berreskuratuz

Eskozia independente
izatetik gertuago
ikusten dute
zenbaitek, Erresuma
Batua EBtik irtenda

Zarate, muga
baino bilkura
Asteartean egin zuten 'Azken Muga' proiektuaren lehen emanaldia, Zaraten;
jende andana bildu zen proiektuaren ikur bihurtu den aulki erraldoiaren
bueltan, eta ekitaldia egin zuten Azkarateren eta Bedaioren arteko mugan.

Ane Urkola/Iñigo Otaegi 

18:00etan elkartu ziren Azkara-
ten; 40 pertsona inguru bildu zi-
ren Azkarateko magalean, eta
Zaraterako bidea hartu zuten.
Paisaia ederraz gozatzeko auke-
ra izan zuten bertaratutakoek,
Euskal Herria berdearen eta he-
zearen erakusleihoa baitzen le-
kua. Paisaiaz bakarrik ez, egitas-
moaren bultzatzaile diren artis-
ten eskulturez ere goza zitekeen
bidean.
25 minutuko txangoaren oste-

an agertu zen aulki handia,
proiektuaren ikur bilakatu den
aulki erraldoia: «Hara, ailegatu
gara Zaratera. Hemen izango da

ekitaldia!», esan zuen bertaratu-
tako batek. 
Jende ugari zegoen dagoene-

ko; gutxi batzuk autoan igotako-
ak, besteak Azkaratetik oinez iri-
tsitakoak, eta gainontzekoak Be-
daiotik igotakoak. 19:00etan
hasi zen emanaldi xume bezain
polita: Alurr dantza taldeko bi ki-
dek Agurra dantzatu zuten, eta
Alegiako Txintxarri Abesbatzako
kideek Txoriak txori, Xalbado-
rren heriotzean eta Bagare abes-
tiak eskaini zituzten; Oskar Es-
tanga eta Bixente Gorostidi ber-
tsolariek, berriz, bertsoak abestu
zituzten ondoren eta. emanal-
diari amaiera emateko, Rexuk
fandangoa eta arin-arina dan-

tzatu zituen aulki erraldoiaren
gainean. Albokaren doinuek gi-
rotu zuten Zarate.
Emanaldia eta gero, janaren

eta edanaren bueltan elkartu zi-
ren bertaratutakoak. Aspaldiko
kontuak, pasadizoak,...Izan zu-
ten elkarri zer esan eta zer konta-
tua. 
Miguel Zeberio ekimenaren

bultzatzaileeko batek esan zuen
moduan,»garai batean herrien
artean zegoen giroa eta harrema-
na berreskuratzea da egitasmoa-
ren helburuetako bat». Eta aste-
artean horrela izan zen; izan ere,
muga baino gehiago, nafarren
eta gipuzkoarren bilkura bilaka-
tu zen, Zarateko arbolpea.

Aulki erraldoia hitzorduaren muina izan zen, mugako txoko miresgarrian. I. OTAEGI



Erantzule ez, 
baina bai testigu

Erresuma Batuko biztanleak dira. Denbora tarte laburrerako joan da Imanol Landa (Alegia, 1988)
Southamptonera eta, itzulera datarik gabe, Nerea Sainz (Tolosa, 1991) Edinburgora. 

Kepa Aranak (Ibarra,1980) hamaika urte daramatza Londresen, ia jaioterrian baino gehiago.

Olatz Artola

E
spainian hautsak
harrotu ditu bo-
toen dantzak.
Abenduan hau-
tetsontzietan sar-
tutako gutunaza-
lek ezkutatzen
zuten aldaketara-

ko gosea, berretsi egin da estatu-
ko hainbat probintziatan; baina,
baita orain arteko ildotik jarrai-
tzeko desioa ere, beste hainbate-
tan. 
Hiru hilabete elkarrizketatan

pasatu ondoren, gobernua osa-
tzeko gai izan ez zirelako jo behar
izan dute herritarrek, berriz ere,
bozkalekuetara. Burrunba ho-
rretan, adostasuna nork eta noiz
lortuko zain dauden bitartean,
adi-adi irakurtzen dituzte heda-
bideetako lerroburuak; egiten
dituzte beren matematikak, eta
asmatzen dituzte gerta daitezke-
en gertaezinak.
Burrunba horrek itzalean utzi

du, hauteskundeen atarian,

Erresuma Batuan gertatutakoa.
Han ere hauteskundeak izan zi-
ren, Erresuma Batuak Europar
Batasunetik alde egin behar
zuen ala ez erabakitzeko. Euro-
par Batasunetik ateratzeko era-
bakia hartu dute.
Erabakian esku hartzerik izan

ez zuten arren, erabakiaren leku-
ko izan ziren Nerea Sainz, Ima-
nol Landa eta Kepa Arana.

ALDI BATERAKO BIZTANLEAK
Erresuma Batura 2005ean joan
zen Arana, duela hamaika urte.
Ingeles ikasketak aitzakia hartu-
ta eta bidaiatzeko gogoari segika,

Euskal Herria utzi eta Londrese-
rako bidea hartu zuen.
Sainz Erresuma Batuan noma-

da ibili da. Gradua bukatu bezain
pronto, 2013an, Londreserako
hegazkina hartu zuen tolosa-
rrak. Bi urte egin zituen Londre-
sen, lanean; urtebetera, 2016an,
Edinburgora joan zen. 
Erresuma Batuan orduak eta

kilometroak egindakoak dira
Arana eta Sainz. Landak, ordea,
denbora gutxi darama Sout-
hamptonen. Ekainak bi zituene-
an joan zen eta abuztuko honda-
rretan itzuliko da. Lanari lotuta-
ko egonaldia egiten ari da
Ingalaterra hegoaldean.

HAUTSAK HARROTU ARREN,
BERAIEK LASAI
Erresuma Batuko biztanleak di-
ren arren, atzerritarrak dira han;
beraz, ez dute botoa emateko au-
kerarik izan –Commonwealth
sareko herrialdeetan jatorria du-
tenek soilik izan dute aukera–.
Baina, nahiz eta erabakitzeko

aukerarik ez izan, bozketa proze-
suaren testigu izan dira, hasiera-
hasieratik, amaieraraino. Ara-
nak azaldu duenez, Ibarrara
bueltatzeko asmoz joan zen Lon-
dresera, eta ez du beldurrik sen-
titu, emaitzak jakinmina piztu
arren; “Alde egin behar izanez
gero, joango gara”.
Sainzek ere distantziatik bizi

du gertatutakoa, baina lantokiko

–buruko gaixotasuna dutenekin
egiten du lan– kide batek, Gra-
ham Monteithek, interes bere-
ziarekin jarraitu du prozesu guz-
tia. Eta, bere ustetan, politikoei
herritarren desadostasuna adie-
razteko arma izan da botoa.

GEHIENGOA GERATZEAREN ALDE
Emaitza orokorrak ez du Arana-
ren eta Landaren ingurukoen
botoa ordezkatzen. “Ni bizi nai-
zen tokian Europar Batasunean
gelditzearen alde bozkatu zuen
gehiengoak”, aitortu du Aranak.
“Zergatik?” galdetu, eta hainbat
arrazoi eman ditu ibartarrak:

“Inportatzeko eta esportatzeko
zailtasunak izateko beldurra zu-
ten, izu ziren ea isolatuta geratu-
ko ziren. Horrez gain, Londresen
3 milioi atzerritar baino gehiago
daude. Negozio asko atzerrita-
rrenak dira, eta negozio-sistema
hankaz gora jartzeak ere urduri-
tzen ditu”.
Landak beste arrazoi bat gehi-

tu du Aranaren zerrendara: “La-
borategiko lankide askok Euro-
pako diru-laguntzei esker iker-
tzen dute. Europar Batasunetik
alde egiteak proiektu berriei ate-
ak ixtea dakar. Horregatik, beste-
ak beste, ez zuten joan nahi”. On-

Laborategi batean dihardu Imanol Landak, Southamptomen. ATARIA Kepa Aranak hamarkada pasatxo darama, jada, Erresuma Batuan. ATARIA

Edinburgon bizi da Nerea Sainz. ATARIA

dorioak bere lankideek –bate-
rien ikerkuntzan dabil– jasateaz
gain, berak ere pairatuko lituzke:
“Nik ere, esaterako, Europar Ba-
tasunaren zati direlako lortu dut
egonaldia hemen egitea, labora-
tegiak eskuartean duen Europa-
ko proiektu baten ondorioz bai-
nago hemen. Lankidetza hau ez
zen posible izango Europar Bata-
suneko kide ez balira”.

Sainzen lantokiko Monteit-
hek, ordea, Ebetik irtetearen al-
deko botoen zergatia azaldu du:
“Erresuma Batuak oparotasun
garaiak bizi izan zituen. Orain,
ordea, egoera bestelako da. Eta,
noski, desados daude egoerare-
kin. Galdutako subiranotasuna

berreskuratu nahi dute, garai ho-
beetara itzultzeko.  Europatik
iristen diren erabakiek Alema-
niari soilik egiten diete mesede,
horregatik bozkatu dute joatea-
ren alde”.

DAMUTZEN AL DIRA?
Monteithek irmoki dio Erresu-
ma Batua ez dela damutzen har-
tutako erabakiaz. Bestelako
ustea du, ordea, Aranak, eta
herritar askok bozketa seriota-
sunez hartu ez izana aipatu du
ibartarrak: “Batzuek ateratzeko
botoa eman omen zuten, geratu
egingo zirenaren ustea argudia-
tuta. Behin emaitza jakinda,
beste erreferendum bat egiteko
eskatzen aritu dira, alderantziz-
ko botoa eman nahi zutela-eta”.

ESKOZIAN ERE 
ERREFERENDUMA JOMUGA
Monteithen eta Sainzen gainon-
tzeko lankideak eskoziarrak dira
eta, haien ustez, beraiek ingele-
sak baino gertuago daude politi-
kariengandik. Sainzen lankidea-
rentzat Brexita aukera ona da
Eskoziarentzat, Erresuma Batu-
tik bananduta baina Europar
Batasunaren parte izanez gero,
gaur egun Londresen dagoen
finantza-negozioaren zati handi
bat Edinburgoren esku geratze-
ko aukera sortuko litzatekeela-
ko. Londresek Edinburgori pasa-
ko lioke lekukoa, orain
aberastasuna Londresen dagoe-
lako, eta Edinburgo bigarren
finantza-zentroa delako. 
Halaber, Monteithek uste du

Brexitak independentziaren
aldeko jarrera baikorragoa sus-
tatuko duela Eskozian, eta ez
soilik SNP alderdiarengan.
Eskoziaren independentzia izan
daiteke Erresuma Batuaren eta
Europar Batasunaren arteko
irteera-akordioen ondorioa. 
Horrela izatea espero du.

Botoa emanda dago, eta botoak
zenbakitan neurtuta ere bai.
Baina, ikusi egin behar.

Beren inguruko
britainiarren
gehiengoa EB barruan
geratzearen alde dago

Batasunetik irten nahi
dutenek Erresuma
Batuko garai
oparoenetara itzuli
nahi dute, burujabetza
berreskuratuz

Eskozia independente
izatetik gertuago
ikusten dute
zenbaitek, Erresuma
Batua EBtik irtenda

Zarate, muga
baino bilkura
Asteartean egin zuten 'Azken Muga' proiektuaren lehen emanaldia, Zaraten;
jende andana bildu zen proiektuaren ikur bihurtu den aulki erraldoiaren
bueltan, eta ekitaldia egin zuten Azkarateren eta Bedaioren arteko mugan.

Ane Urkola/Iñigo Otaegi 

18:00etan elkartu ziren Azkara-
ten; 40 pertsona inguru bildu zi-
ren Azkarateko magalean, eta
Zaraterako bidea hartu zuten.
Paisaia ederraz gozatzeko auke-
ra izan zuten bertaratutakoek,
Euskal Herria berdearen eta he-
zearen erakusleihoa baitzen le-
kua. Paisaiaz bakarrik ez, egitas-
moaren bultzatzaile diren artis-
ten eskulturez ere goza zitekeen
bidean.
25 minutuko txangoaren oste-

an agertu zen aulki handia,
proiektuaren ikur bilakatu den
aulki erraldoia: «Hara, ailegatu
gara Zaratera. Hemen izango da

ekitaldia!», esan zuen bertaratu-
tako batek. 
Jende ugari zegoen dagoene-

ko; gutxi batzuk autoan igotako-
ak, besteak Azkaratetik oinez iri-
tsitakoak, eta gainontzekoak Be-
daiotik igotakoak. 19:00etan
hasi zen emanaldi xume bezain
polita: Alurr dantza taldeko bi ki-
dek Agurra dantzatu zuten, eta
Alegiako Txintxarri Abesbatzako
kideek Txoriak txori, Xalbado-
rren heriotzean eta Bagare abes-
tiak eskaini zituzten; Oskar Es-
tanga eta Bixente Gorostidi ber-
tsolariek, berriz, bertsoak abestu
zituzten ondoren eta. emanal-
diari amaiera emateko, Rexuk
fandangoa eta arin-arina dan-

tzatu zituen aulki erraldoiaren
gainean. Albokaren doinuek gi-
rotu zuten Zarate.
Emanaldia eta gero, janaren

eta edanaren bueltan elkartu zi-
ren bertaratutakoak. Aspaldiko
kontuak, pasadizoak,...Izan zu-
ten elkarri zer esan eta zer konta-
tua. 
Miguel Zeberio ekimenaren

bultzatzaileeko batek esan zuen
moduan,»garai batean herrien
artean zegoen giroa eta harrema-
na berreskuratzea da egitasmoa-
ren helburuetako bat». Eta aste-
artean horrela izan zen; izan ere,
muga baino gehiago, nafarren
eta gipuzkoarren bilkura bilaka-
tu zen, Zarateko arbolpea.

Aulki erraldoia hitzorduaren muina izan zen, mugako txoko miresgarrian. I. OTAEGI



Deiak egiteko
eta jasotzeko
aukera izango
dute Orexako
herritarrek

Uztailaren 7az geroztik,
estaldura dute Orexan; bi
urte itxaron eta gero, iritsi
da herriak zuen behar
handienetako bat

Erredakzioa Orexa

Hasi dira deiak egiten eta jaso-
tzen Orexako herritarrak. Den-
bora asko zain egon ondoren, es-
taldura dute Orexako herrian.
Uztailaren 7an iritsi zen kobertu-
ra eta orain proba egiten ari dira,
kalitatea hobetze aldera. Ez da
lan erraza izan, Eneko Maioz al-
kateak onartu bezala, «horrela-
koetan, enpresa handiekin, ez
baita jakiten zein ate jo behar du-
zun». 
Martxan jarri duten estaldura

nahiko «mugatua» dela dio
Maiozek, Movistar operadorea-
rena bakarrik delako. Iristen den
konexioa, gainera, ez da antena
bidez iristen, zuntzaren bidez
baizik. Zuntz hori pasatzeak lana
eman du, baina merezi izan du,
estaldura lortzea aurrerapauso
garrantzitsua izan baita. Maioz
alkateak aazaldu duenez, herri-
ko Whatsapp taldean ere asko
nabaritu da, zenbait etxetara ko-
bertura iritsi izana.
Prozesua hasi zenetik bi urte

pasatu dira eta, aipatu bezala,
«etxe handiekin negoziatzea ez
da lan erraza» izan. Hainbat ate
jo behar izan dituzte, herriak
zuen behar hori erakusteko. Gai-
nera, proiektua egin zutenetik
proiektua onartu bitarte ere,
denbora asko igaro da, eta ho-
rrek prozesua «asko luzatu» due-
la azpimarratu du Eneko Maioz
alkateak.

Berrikuntzak egin dituzte
Belauntzako herritarrentzat
Baserrietako seinaleak eta elkartearen ondoko aparkalekua berritu dituzte
aurten; frontoiko eserlekuak etorkizunerako proiektu dira.

Andoni Uzkudun Belauntza

Herritarrek hainbat urtetan
egindako eskaerei erantzuna
ematea lortu du Belauntzako
Udalak, baserrietara joateko sei-
naleak berrituz. 
Tolomendik eta udalak Eusko

Jaurlaritzara jo dute diru lagun-
tza berrien bila, obraren kostuari
udalak ezin baitzion bakarrik
erantzun. Horrela, ezinbesteko-
oa izan da Eusko Jaurlaritzaren
EREIN (Euskal Autonomia Erki-
degoko landa guneetako gara-
pen eta sustapenerako lagun-
tzak) programaren babesa iza-
tea. Lau urteren ostean, beraz,
udalak lortu du herritarren be-
harrei erantzutea. Mariano Laz-
kano alkateak azaldu duenez,
gabezia nabaria zen, anbulan-
tziak «ezin iritsi eta galduta» ibil-
tzen baitziren, adibidez, base-
rrietara iristeko. Udalak urteak
zeramatzan horren atzetik, bai-
na diru laguntzarik jaso arte ezin
izan dute proiektua burutu be-
raiek nahi bezala.

APARKALEKU BERRIA
Belauntzako Udalak egin duen
beste inbertsio bat, elkarte alda-
meneko aparkalekua berritzea-
rena izan da. Aparkalekua alda-
pan dagoenez, jende helduak
arazoak izaten zituen bertan au-
rrera eta atzera ibiltzeko, eta iris-
garritasuna hobetze aldera egin-
dako proiektua izan da. Auzola-
nean egindako obra izan da
honakoa, udalak materiala jarriz

eta elkarteko kideek auzolanare-
kin burutuz. Orain hamasei au-
torentzako aparkalekuak ditu es-
kura, Belauntzako herriak.

ESERLEKUAK FRONTOIAN
Esku artean duten beste proiek-
tu garrantzitsuetako bat da fron-
toiaren bigarren faseari ekiteare-
na. Eserlekuak jarri nahi dituzte
martxoan estalitako frontoian,
herritarren onurarako. 
Mariano Lazkano alkateak

azaldu duenez, «oso gustura»

daude frontoia nola geratu den
ikusita, lanen helburu nagusia
frontoia eguraldi txarragandik
babestea eta urte guztian erabil-
garri egotea baitzen. 
Baina eserlekuen gabezia na-

baria dela dio. Azken finean, ber-
tso saioak edo pilota partidak
egin nahi izanez gero, jendea
eserita egoteko leku baten beha-
rra dago. Orain, ordea, udalaren-
tzat ezinezkoa da inbertsio horri
erantzutea, eta etorkizunera be-
girako proiektua izango da. 

Izan ere, frontoiaren lehen
eraberritzeak gastu handia eka-
rri du atzetik, eta baita elkartea-
ren eta kartelen eraberritzeek
ere. Lazkanoren esanetan, herri
txikiek beti izaten dute diruaren
«oztopo» hori inbertsioak egite-
ko. 
Pilotalekuko harmailak jartze-

ko udalak bi aukera ditu esku ar-
tean: finkoak jartzea edo biltzeko
modukoak jartzea. Lazkanok ai-
patu duenez, orain «aztertzen»
ari dira. 

Martintxoelkarte ondoko aparkalekua berritu dute Belauntzan. ANDONI UZKUDUN

‘Mendiz mendi Etxera!’
aldaketekin etorriko da
Bigarren mendi ibilaldia urriaren 1erako iragarri dute; izena
emateko bi aukera jarri dituzte, eta bata zein bestea
hitzordua baino lehen itxiko dituzte.

Asier Imaz Lizartza

Mendiz mendi etxera!mendi ibi-
laldiaren bigarrenez aurkeztu
dute Lizartzan. Urriaren 1ean
izango da, larunbatez, eta alda-
ketekin dator. Herritarrek anto-
latzen duten mendi ibilbideak
hainbat helburu ditu, baina bat
da nagusia: «Lizartza inguruak
dituen parajeez gozatzeko auke-
ra izateaz gain, preso dauden he-
rritarrei eta euren senideei elkar-
tasuna adieraziko diegu». 
Izena emateko bi aukera jarri

dituzte: www.kirolprobak.com
webgunearen bitartez lehena,
eta irailaren 23, 29 eta 30ean egin

beharrekoa, bigarrena. Egun ho-
rietan, Lizartzako plazan postu-
txo bat egongo da izena eman
nahi duenarentzat, 20:00etatik
21:00etara.

AURTENGO BERRIKUNTZA
II. ibilaldian hiru ibilbide izango
dira, hau da, iaz baino bat gehia-
go. 35 kilometrokoa luzea izango
da,16 urtetik gorakoentzat, eta
2.200 metroko goranzko malda-
rekin. Ertaina 18 kilometrokoa
izango da; 14 urtetik gorakoen-
tzat, 1.100 metroko goranzkoare-
kin. Azkenik, familia giroan egi-
teko, 3 kilometroko ibilbide bat
izango da. «Txikienekin egiteko

modukoa izango da, eta kontrol
txartel eta guzti, eurei ere izuga-
rrizko ilusioa egiten baitie», azal-
du dute antolatzaileek. Izen
emateak 20, 15 eta 10 euroan jarri
dituzte. Haurrentzat 5 euroan,
eta 2 urtetik beherakoentzat do-
hainik. Ibilbideetan barrena
kontrol guneak egongo dira, iaz-
ko moduan, elikagaiez hornitu-
rik. Amaieran, parte hartzaile
guztientzat, nahiz bertaratzen
direnentzat, bazkaria izango da.
Opariak ere banatuko dituzte,
eta umeen txokoa ere ez da falta-
ko, puzgarri eta guzti. 
Egun hori egutegian gorde-

tzea eskatu dute antolatzaileek. 

Aurten ere familia giroan egiteko ibilbidea antolatu dute. Ondoren, umeek euren txokoa izango dute. ANDONI UZKUDUN

Garikanok zeresana eman
du Europako Txapelketan
A. Imaz 

Europako Pistako Txirrindulari
Txapelketa jokatzen ari dira Ita-
liako Montichiari hirian, junior
eta 23 urte azpikoen mailan. To-
losaldeko lau txirrindulari dau-
de bertan, eta lehen pedalkadak
emateko aukera izan dute lau-
rek. Protagonista nagusia, ordea,
Luis Mari Garikano bilakatu da,
lehen egunean egin zuen laster-
ketarekin. 

Skrach proban erakustaldia
eskaini zuen tolosarrak, nahiz
eta amaieran 9. postuan amaitu.

Hasi eta berehala erasotu zuen
Oriakoko txirrindulariak, erru-
siar bat lagun zuela. Hark, ordea,
ezin izan zion Garikanoren errit-
moari eutsi, eta atzean geratu
zen. 
Itzuli bat hartzeko laurden ba-

tera jarri zen, baina ez zuen tro-
pela atzetik harrapatzea lortu
eta, azkenean, multzoak irentsi
zuen. Hala ere, 16 itzuliren fal-
tan, tolosarrak berriro ihes egin
zuen. «Denbora zen horrelako
junior ausartik ikusten ez nue-
la», azaldu zuen proba amaieran
S. Melia Espainiako selekzioaren

hautatzaileak. Indar erakustal-
dia, ordea, ez zen nahikoa izan
domina lortzeko; azken itzuli er-
dia falta zela harrapatu zuten.
Eukene Larrarteri dagokionez,

Gipuzkoa Caja Ruraleko txirrin-
dulariak 10. amaitu zuen skrach-
a. Jazarpen proban, aldiz, 19.
egin zuen tolosarrak. Proba ho-
rretan, Garikano 14. sailkatu zen,
eta 26. Unai Iribar. Maddi Amon-
darain jazarpen proban 25. izan
zen. 
Eskualdeko ordezkariei laster-

keta gehiago geratzen zaizkie,
oraindik, Europako Txapelketan. 

IRENE CAMINOS, BIGARREN
Les Menuiresen, Frantzian, bigarren Munduko Trial Kopa jo-
katu dute. Bertan, Irene Caminos 17 urteko tolosarra bigarren
sailkatu da, Nina Reichenbach-en atzetik. Hirugarren postua
Tatiana Janickovarentzat izan da. @IRENECAMINOS

Selektibitateak,
apostoluei

H amar zi-
ren lehen,
eta hama-
lau orain,
selektibi-

tateko puntuak. Nor-
bere etorkizuna bi-
tan banatuko zutela
ziruditen horiek; bi-
zitzan Nor izateko,
ezinbestean eskuratu beharreko
puxtarriak. Ditxosozko azterketa
hamar puntukoa zen garaian
ezagutu izanak, dena den, nahi-
koa tresna eskaintzen dio bati
–zorionez– ikusteko, hamalauko
selektibitatea ere helduarora
doan eskailera baino gehiago,
hiru eguneko infernu antzeztua
dela.
Ezinbestean, nire iruditeriak

zuzenean erlazionatu du hama-
lau-infernu-antzeztu errenkada
arraunarekin; nola bestela. In-
fernu bilakatzen baitira gure
traineru kuttuneko hamalau
arraunlarien 20 minutuak, gai-
nontzeko taldeen txandak jai-gi-
roko lehia zaizkigun bitartean.
Eta, egiari zor, arraunzalearen
erritualek antzerki ukitu nabar-
mena dutelako, irrati, koaderno
eta oihuen eszena horretan.
Tamalez, ordea, ez dira hor

amaitzen arraunaren unibertso-
ko infernu antzeztuak; areago,
pentsa liteke Kantauri itsasoa
oholtza perfektu bilakatu dela
azken aldian. Zer eta, zuzeneko
konexioen uheran sartzeko. Zer-
gatik eta, antzina estropada ha-

sieran arerioak ur-
duri jartzeko estra-
tegia izan zitekeena,
pantailetako iragar-
leen agindua delako
orain, epaileen ban-
dera zuri-gorrien
gainetik. Zertarako
eta, zuzentasun po-
litikoaren gidoia ja-

rraitu, eta, beste urtebetez, Eus-
kotren ligaren pasartea lau on-
tzik bakarrik interpretatzeko.
Jakina, igande goizetako parri-
lan norbaitek utzi behar tartea,
meza nagusi, sega txapelketa eta
gainerakoei. 
«Kritika besterik ez» bururatu-

ko zitzaion zenbaiti, eta inork ez
du iritziak lapurtzeko eskume-
nik. Baina, antza, zuzeneko ko-
nexioetan ikusitakoa paperean
marrazten duten medioek, gure
belaunaldikook selektibitateko
hamar puntu haiei bezalaxe be-
giratzen diote Emakumezkoen
Traineru Ligari: pisua kenduz. 
Hamabi ziren beti, eta hama-

lau gero, Jorge Oteizaren Aran-
tzazuko apostoluak. Urtetan
Oñatitik santutegirako bide baz-
terrean botata egon zirenak. Ar-
tistaren herrikideek arraunlarie-
kin parekatu nahi izan zituzte-
nak. Jenioaren antzera,
hutsuneetatik artea –eta ikuski-
zuna– sortzen jarraitzea izan da-
dila, zortzikoa beharko lukeen
lauko ligaren gogo bakarra, an-
tzeztutako infernu txiki horiek
guztiak ahaztuta. 

Itzea Urkizu

Zia edo boga



JEXUX MURUA

Europan bat-batean?

E gun hauetan hizpide
da, Donostia 2016 Euro-
pako Kultur Hiriburu-
tzaren baitan, aste oso-
an gauzatzen ari den

Europa bat-batean kantu inpro-
bisatuaren nazioarteko topake-
ta. Astelehenetik ostiralera, egu-
nero izango ditugu EHUko Uda-
ko Ikastaroetan antolatutako
jardunaldi akademikoak, eta hi-
riko hainbat tokitan antolatuta-
ko munduko inprobisatzaileen
arteko emanaldiak. Larunbat
arratsaldean emango zaio
amaiera, Donostiako Kursaalen,
guztien parte-hartzearekin.

1995ean, beste inon bertsolari-
tzaren antzeko adierazpenik bi-
ziko zenik inork gutxik pentsa-
tzen zuenean, Bertsozale Elkar-
tearen eskutik eta EHUko
Unibertsitatearen udako ikasta-
roetan, orduan ere, Donostiako

Miramar jauregian izan ziren
Kuba, Galizia eta Balearretako
ikerlariak, beren ahozko adieraz-
pide kantatuen berri ematen.
1996an, Bertsozale Elkarteak
Bertso Egunera gonbidatu zi-
tuen Galiziako regueifeiroak, Ba-
lear uhartetako glosadors-ak, Al-
pujarretako troberoak eta Kuba-
ko repentistak. Zazpi urte joan
ziren gero, harik eta Bertsozale
Elkarteak Kulturarteko lehen to-
paketa antolatu ahal izan zuen
arte, hemen, gure lurretan. Beste
hamahiru urtek igaro behar izan
dute, ildo bereko bigarren topa-
keta antolatzeko modua izatera-
ko, oraingoan, Mintzola Ahozko
Lantegiaren gidaritzapean. Tar-
tean, han-hemenkako esperien-
tziak ezagutu eta bertsolaritza-
ren berri emateko hainbat joan-
etorri egin dira munduan zehar. 

Beste behin, ahozko kantu in-

probisatuaren munduan errefe-
rentzia-puntu garrantzitsua iza-
tea lortu du bertsolaritzak, sortu-
tako topagunearen aniztasuna-
gatik, eta agerian utzitako
antolaketa ahalagatik. Baina, ba-
tik bat, bertsolaritzaren gizarte
mugimenduaren indar, etorki-
zun ikuspegi, antolaketa, esku-
zabaltasun eta jakin-minagatik.
Ehun pertsonatik gora ari omen
dira hau gerta dadin lanean,
asko borondatez; beraiek irudi-
katutako errealitatea eraiki
nahiak mugitzen ditu, baliabide-
ak sortzera eta eragitera. Bertso-
laritza, eta honen antzeko tokian
tokiko adierazpideak azaleratze-
ko, urtetako estrategia oso baten
ondorioetako bat da nazioarteko
topaketa bikain hau, partekatua
eta gizartearen talde zabal batek
bere egina. Eta hau ez da bat-ba-
teko lana.

OSTEGUNA 14
AGENDA

Deialdiak

Alegia.Bibalabirjen jaiak. 17:30..
Ping-ponga eta partxisa gaztetxe-
an (izen-ematea 16:00etan).
20:30.. Zahagiardoa. 23:00.. Kon-
tzertuak: Burun Danga eta Bi Bala.
Alegia.Karmen jaiak. 17:00.. Futbi-
toko finala, Xantos Torneoa.
18:30.. Kartel lehiaketan parte hartu
duten marrazkien erakusketa, uda-
letxeko arkupeetan. 18:30.. Ordizia-
ko erraldoi eta buruhandiekin, herri-
ko txistulari eta trikitilariekin eta Gi-
roarte dultzaina taldearekin kalejira,
Larraitz auzotik plazaraino. 19:00..
Elkarretaratzea plazan, Euskal pre-
so eta iheslariak etxeralelopean.
19:00.. Txupinazoa, herriko emaku-
me kirolarien eskutik. Jarraian, txin-
txarriaren jaitsiera, jaien hasiera ira-
gartzeko. 19:30.. Loatzo Musika Es-
kolako txaranga kalez kale ibiliko da.
21:00.. Zahagi ardoa plazan. 22:00..
Sutarri dantza taldearen emanaldia
plazan. Ondoren.Joxe Mendizaba-
len eskutik dantzaldia plazan.
Amasa- Villabona.Villabonako 20.
Garagardo Azoka hasiko da, eta hila-
ren 17ra bitarte zabalik izango da,
Txerminen. Ordutegia: 18:00-
01:00era. 
Irura. Igerilekua plazan, hilaren 15era
biatrte. 12 pertsonarentzako tokia
du. 
Tolosa. Izaskun auzoko jaien aur-
kezpena egingo dute Zabalarretako
lorategian, eta pintxo potea izango
da, ondoren, Iturri kafetegian. Segi-
tan, Kill te chiken (Tribute Band) tal-
dearen emanaldiaz gozatzeko au-
kera izango da.
Tolosa.Zine foruma izango da, Lei-
dor aretoan, 19:15ean eta 21:45ean.
Lobo, jatorrizko bertsioan.
Tolosa.Eroen ontziaerakusketa,
Topic zentroan. Joan Baixas txo-
txongilolari eta artista plastikoak,
bere azken sorkuntzak erakusgai
ditu, urriaren 2ra bitarte.

ATARIA IRRATIA
09:00-11:00. Pasahitza.
Eskualdeko berriak, Gazteekin sola-
sean, Olatz Artolaren Kale Kantoitik,
Tolomendiren atala, Quark zientzia
atala, errezeta eta  lehiaketa, deitu
943 698038ra edo Whatsapp me-

zua bidali 687410033ra 10:45etik
10:55era. Antton Telleriaren eskutik
eguneko abestia saioa amaitzeko.  
11:00-12:00. Hamaiketakoa.
Azpieskualdeetako albisteak.
12:00-13:00. Entzuteko jaioak.
16:00-18:00. Zebrabidea.
18:00-20:00. Goizeko saioak 
utzitako onena. 
21:00. Ataria iluna.

28 KANALA
12:30.Basque Pool Skate.
13:30.Gaurkoan Tolosaldetik. 
17:30.Gaurkoan Tolosaldetik.
21:30.Gaurkoan Tolosaldetik.
22:00. Ikusi Irratia. 
23:00.Bota Erronka.
23:30.Gaurkoan Tolosaldetik.

FARMAZIAK

Gaur

TOLOSA.Egunekoa.Olarreaga
Aramburu, Ignacio. Korreo kalea 2.
Telefonoa: 943 67 01 28.
TOLOSA. Gauekoa.Morant Barber,
Rosalia. Zabalarreta lorategiak, 1.
Telefonoa: 943 67 38 49. 

EGURALDIA

IKER IBARLUZEA

Gaur.Giro motelak jarraipe-
na izango du, nahiz eta arra-
tsalde aldera eguraldiak ho-

bera egingo duen. Eguerdira bitarte
zerua estali samarra egongo da, os-
tarteren batekin. Ipar-mendebal-
deko haizea bizi ibiliko da berriro, eta
tenperaturak ez dira 20ºra iritsiko.
Hodei horiek xirimiri pixka bat utziko
dute, baina arratsalde erdirako era-
bat atertu, eta haizeak ipar-ekialde-
ra egingo du, zerua pixkana garbi-
tuz.ihar, eguna 00

Bihar.Eguraldi dotorea,
udaberri ikutukoa. Ipar-
ekialdeko haizea, eta ten-

peratura oso atseginak, 22-23º in-
gurukoak. Goizeko behe lainoaz
gain, zerua ia erabat oskarbi agertu-
ko da egun osoan. Ostirala oso-oso
polita dator. 

TOLOSALDEKOATARIAk ez du bere gain
hartzen egunkarian adierazitako
esanen eta iritzien erantzukizunik.

ZORION AGURRAK

Urte askoan!!!
Taldeko patatera.

Zeledon iristeko gutxi falta 
baldin bada, 

pentsa oporrak hartzeko... 
Jai egunik ez kapatu, 
eta udaz disfrutatu! 
Ondo ospatu!

ZORION
AGURRAK

